
Аңдатпа. Мақсаты – Еуразиялық экономикалық одақ жағдайында Қазақстан Республи-
касының азық-түлік қауіпсіздігін қамтамасыз ету проблемаларын зерттеу. Әдістері - 
монографиялық, экономикалық-статистикалық, дерексіз-логикалық. Нәтижелері - ЕАЭО-ға 
қатысушы елдердің әрқайсысында орнықты дамудың басым бағыттары мен тетіктері 
айқындалғаны көрсетілген. Агроөнеркәсіптік кешеннің негізгі экономикалық көрсеткіштері 
қаралды, бұл өткен уақыт кезеңімен салыстырғанда ауылшаруашылық өнімдерін өндіру 
көлемінің едәуір өскенін көрсетеді. Азық-түліктің экономикалық және физикалық 
қолжетімділігін сипаттайтын және осы саладағы жеткілікті қолайлы жағдайды растайтын 

Одаққа мүше мемлекеттердің базалық тамақ өнімдерін жан басына шаққандағы орташа 
тұтыну деңгейі негізделген. Азық-түлік өнімдерінің ең көп көлемін ақшалай түрде өндіретін 
өңірлер анықталған; елдегі барлық өндірістің жартысынан көбін қамтамасыз ететін 
секторлар анықталған. Оң үрдістерге қарамастан, Қазақстанның өндірістік әлеуетінің өсуіне 
айтарлықтай әсер ететін проблемалар белгіленген. Республикада өнімнің жекелеген түрлерін 
тұтынудың жеткіліксіз деңгейі байқалады. Қортындылар - ЕАС-қа қатысушы мемлекеттердің 
ұжымдық азық-түлік қауіпсіздігін қамтамасыз ету мақсатында АӨК-те кооперация мен 
интеграцияны дамыту, саланың бәсекеге қабілеттілігін арттыру үшін қолайлы орта құру, 
ауыл шаруашылығы өнімдері мен азық-түлікті өткізу бойынша шаралар ұсынылды. 
Аграрлық саясатта орнықты экономикалық дамудың негізгі тәуекелдері мен қауіп-қатерлерін: 
импорттың шекті шамасынан асып кетуді; тауарлар нарығындағы баға сәйкессіздігін; білікті 
кадрлардың тапшылығын; аграрлық азық-түлік нарығының индикаторларын мониторингтеу 
және болжау жүйесінің дамымағандығын назарға алу маңызды. 
 
Abstract - The aim is to study the problems of ensuring food security of the Republic of Kazakhstan 
in the conditions of the Eurasian Economic Union. Methods - monographic, economic-statistical, 
abstract-logical. Results - it is shown that each of the EAEU member States has identified priority 
areas and mechanisms for sustainable development. The main economic indicators of agro-
industrial complex, indicating a significant increase in the volume of agricultural production in 
comparison with the previous time periodare considered. The level of per capita consumption of 
basic food products of the Union member States has been justified, which characterizes the 
economic and physical availability of food and confirms a favorable situation in this area. The 
regions producing the largest volumes of food products in monetary terms have been identified; 
sectors that provide more than half of all production in the countryare identified. Despite the 
positive trends, problems that have a significant impact on the growth of production potential of 
Kazakhstanare identified. An insufficient level of consumption of certain types of products in the 
republic is noted. Conclusions - in order to ensure the collective food security of the EAEU member 
States, measures aimed to develop cooperation and integration in the AIC, to create a favorable 
environment for increasing the competitiveness of the industry, marketing of agricultural products 
and foodhave been proposed. In agricultural policy, it is important to take into account the main 
risks and threats to sustainable economic development: exceeding the threshold value of imports; 
price imbalances in goods market; shortage of qualified personnel; underdevelopment of the 
system of monitoring and forecasting indicators of agri-food market. 
 
Аннотация. Цель – исследование проблем обеспечения продовольственной безопасности 
Республики Казахстан в условиях Евразийского экономического союза. Методы – моногра-
фический, экономико-статистический, абстрактно-логический. Результаты – пока-зано, что 
каждой из стран-участниц ЕАЭС определены приоритетные направления и меха-низмы 
устойчивого развития. Рассмотрены основные экономические показатели агропро-
мышленного комплекса, свидетельствующие о значительном приросте объемов произ-
водства сельскохозяйственной продукции в сравнении с предыдущим временным перио-
дом. Обоснован уровень среднедушевого потребления базовых продуктов питания госу-
дарств-членов Союза, характеризующий экономическую и физическую доступность продо-
вольствия и подтверждающий достаточно благополучную ситуацию в этой сфере. Опреде-
лены регионы, производящие наибольшие объемы пищевых продуктов в денежном выра-
жении; выявлены сектора, обеспечивающие более половины всего производства в стране. 
Несмотря на позитивные тенденции, обозначены проблемы, которые оказывают значи-
тельное влияние на рост производственного потенциала Казахстана. Отмечается недоста-
точный уровень потребления отдельных видов продукции в республике. Выводы – в целях 
обеспечения коллективной продовольственной безопасности государств-участников ЕАЭС 
предложены меры по развитию кооперации и интеграции в АПК, созданию благоприятной 
среды для повышения конкурентоспособности отрасли, сбыта сельхозпродукции и продо-
вольствия. В аграрной политике важно принимать во внимание основные риски и угрозы 
устойчивого экономического развития: превышение пороговой величины импорта; цено-
вые диспропорции на рынке товаров; дефицит квалифицированных кадров; неразвитость 
системы мониторинга и прогнозирования индикаторов агропродовольственного рынка. 
 
Түйінді сөздер: агроөнеркәсіптік кешен азық-түлік қауіпсіздігі, азық-түлік, азық-түлік 
ресурстары, шикізат, бәсекеге қабілеттілік, интеграция, кооперация, ортақ аграрлық нарық. 
 
Key words: agro-industrial complex food security, food products, food resources, raw materials, 
competitiveness, integration, cooperation, common agricultural market. 

Кіріспе. Дүниежүзіндегі азық-түлік ре-
сурстарының тапшылығы, экономикалық 
және қаржылық тәуекелдермен күрделене 
түсетін өнімнің маңызды түрлеріне бағаның 
өсуі жағдайында Қазақстан Республика-
сының азық-түлік қауіпсіздігін қамтамасыз 
ету мәселелерін шешу объективті қажет-
тілікті көрсетті [1]. Халықтың өмір сүру 
деңгейін арттыру, өндірілетін тауарлар мен 
көрсетілетін қызметтердің, капитал мен 
еңбек ресурстарының бірыңғай нарығын 
қалыптастыру, жаһандануы жағдайында 
ұлттық экономиканы жан-жақты жаңғырту 
және бәсекеге қабілеттілігін арттыру мақ-
сатында Қазақстан Республикасы 2015 
жылдан бастап Ресей Федерациясы, Қыр-
ғыз Республикасы, Беларусь Республикасы, 
Армения мемлекеттерімен бірлесіп, Еура-
зиялық экономикалық одақ (бұдан әрі – 
Одақ, ЕАЭО) құрды. 

Еуразиялық экономикалық одаққа мүше 
елдер үшін азық-түлік қауіпсіздігін қамта-
масыз ету – ұлттық қауіпсіздіктің негізгі 
бағыттарының бірі, мемлекет егемендігін 
сақтау факторы, демографиялық саясаттың 
аса маңызды құрамдас бөлігі, халықтың 
өмір сүру сапасын арттыру бойынша стра-
тегиялық ұлттық басымдықты іске асыру-
дың қажетті шарты болып табылады [2]. 

Бүгінгі таңда ЕАЭО елдері ұлттық азық-
түлік қауіпсіздігімен байланысты көптеген 
тәуекелдер мен қатерлерге қарсы өз бе-
тінше әрекет етеді. Одаққа мүше мемлекет-
тердің әрқайсысында азық-түлік қауіпсіздігін 
қамтамасыз етудің ұлттық басым бағыттары 
мен тетіктері айқындалған, ерекшеленетін 
өлшемшарттар мен көрсеткіштер кешеніне 
негізделген азық-түлік қауіпсіздігін бағалау 
мен бақылаудың өзіндік жүйелері жұмыс 
істейді. Алайда, азық-түлік қауіпсіздігін қам-
тамасыз ету мәселесінің кешенді сипатына 
байланысты, оны мемлекеттік бағдарла-
маларды іске асыру арқылы ұлттық 
контексте ғана емес, ЕАЭО аясында да 
қарастыру және шешу қажет. 

Зерттеу материалдары мен әдістері. 
Зерттеудің теориялық және әдіснамалық 
негізін агроөнеркәсіп кешенін дамыту, мем-
лекеттің азық-түлік қауіпсіздігін қамтамасыз 
ету, аграрлық-өнеркәсіптік өндірістің және 
оның өнімдерінің бәсекелік қабілетін жо-
ғарылату мәселелері аясында отандық 
және шетел ғалымдарының ғылыми еңбек-
тері, ғылыми мекемелердің және ұйым-

дардың сараптамалық материалдары мен 
баяндамалары қалады. 

Зерттеуде деректерді өңдеу, жинақ-
талған материалдарды зерделеу, талдау 
процесінде экономикалық зерттеулердің 
келесі әдістері пайдаланылды: моногра-
фиялық (азық-түлік қауіпсіздігі мәселесі 
бойынша шетелдік ғалымдардың еңбекте-
рін зерделеу); экономикалық-статистика-
лық (ауыл шаруашылығы және қайта өңдеу 
кәсіпорындары өнімдері өндірісінің жай-күй-
ін, өнімінің бәсекеге қабілеттілігі мен азық-
түлік қауіпсіздігінің деңгейін талдау); дерек-
сіз-логикалық (агроэкономикалық жүйе 
тұрақтылығының жалпы экономикалық көр-
сеткіштерімен өзара байланысын негіздеу); 
сараптамалық бағалау (азық-түлік қауіп-
сіздігін қамтамасыз етудің басым шара-
ларын айқындау). 

Зерттеуде әдіснамалық құралдарды 
пайдалану азық-түлік қауіпсіздігін қамта-
масыз ету, қазіргі заманғы аграрлық азық-
түлік кешенін дамыту, халықтың барлық 
топтары үшін азық-түлікке қолжетімділік 
мәселелерін шешудің ғылыми аппаратын 
байытуға мүмкіндік берді. 

Нәтижелер және оларды талқылау. 
ЕАЭО мемлекеттері ұлттық аграрлық азық-
түлік кешені мен нарықтың орнықты дамуын 
қамтамасыз ете отырып, Одақтың ұжымдық 
азық-түлік қауіпсіздігін нығайтуға жәрдем-
деседі [3]. Бұл ретте ЕАЭО елдерінде ауыл 
шаруашылығы шикізаты мен азық-түлік 
өндірісін дамыту бағыттары Одақтың ішкі 
нарықтарының теңгерімді жұмыс істеуіне, 
тауар өндірушілердің бәсекеге қабілет-
тілігін, үшінші елдермен өзара сауданың 
тиімділігін арттыруға ықпал етеді [4].  

Одаққа мүше мемлекеттердің агро-
өнеркәсіптік кешендерінің дамуы оң дина-
миканы көрсетеді. 2012 жылдан бастап 2020 
жылға дейінгі кезеңде ауыл шаруашылығы 
өнімін өндіру көлемінің өсімі 19,1%-ды 
құрады. Мұндай өсімнің себебі дәнді және 
дәнді-бұршақты дақылдардың айтарлықтай 
түсімі болды (2020 жылы 141,6 млн тонна 
дәнді және дәнді-бұршақты дақылдар 
жиналды, бұл 2012 жылмен салыстырғанда 
1,5 есе жоғары). Сонымен қатар, өсімдік 
майларын, құс етін, қант пен ірімшікті өндіру 
айтарлықтай өсімді көрсетті. Алайда, оң 
үрдістерге қарамастан, мүше мемлекет-
тердің азық-түлік қауіпсіздігін қамтамасыз 
етуге елеулі ықпал ететін мәселелер бар [5]. 

Одаққа мүше мемлекеттер ішкі әлеу-
меттік-экономикалық жағдайлар, аграрлық 
әлеует, халықтың негізгі тамақ өнімдерін 
тұтыну деңгейі және азық-түлікпен өзін-өзі 
қамтамасыз етуі бойынша айтарлықтай 
сараланған. 

Азық-түліктің экономикалық және физи-
калық қолжетімділігінің негізгі сипаттамасы 
базалық азық-түлікті жан басына шаққан-

дағы орташа тұтыну көрсеткіші болып 
табылады. 1 кестеде ЕАЭО елдері үшін 
2020 жылғы жағдай бойынша тұтынудың 
нормативтік деңгейлері көрсетілген. Бұл 
көрсеткіштерді салыстыру тұтастай алғанда 
ЕАЭО елдеріндегі азық-түлікпен қамтама-
сыз ету жағдайының айтарлықтай қолайлы 
деп сипаттауға болатынын көрсетеді.

 
1 кесте – 2020 жылы ЕАЭО елдерінде базалық азық-түлік өнімдерін жан басына шаққандағы 
орташа тұтынудың нақты және нормативтік көрсеткіштері, кг/жыл 

 
Азық-түлік атауы Қазақстан 

Республикасы 
Ресей 

Федерациясы 
Беларусь 

Республикасы 
Армения Қырғыз 

Республикасы 

Нан және астықты 
қайта өңдеуден 
алынған басқа да 
өнімдер 

138/109 116/96 80/105) 174/130 115/189 

Картоп 149/100    89/90 170/170     67/91      99/57 

Көкөністер және 
бақша дақылдары 

94/149 107/140 150/124  198/110   114/150 

Жеміс-жидек 75/132 61/100 92/178 103/73    124/112 

Ет және ет 
өнімдері 

 78/78  75/73   94/80  58/37     61/39 

Балық және балық 
өнімдері 

13,2/14 20,2/22  12,8/18,2 5,2/11      9,1/7,7 

Сүт және сүт 
өнімдері 

261/301 229/325      247/393 261/312     200/185 

Жұмыртқа 
(жылына, дана) 

193/265 280/260 259/294 204/183    183/166 

Қант    46/17    39/24     39/33     26/18     26/13 

Өсімдік майы 19,2/12    14/12        18/13,2   10,3/7,3     9,3/9,6 

Ескерту: автормен [қараңыз 5] әдебиет негізінде құрастырылған 

 
Қазақстанда азық-түлік ресурстары ха-

лықтың қажеттілігін тұрақты қанағаттан-
дыруға мүмкіндік береді, алайда рацион 
теңгерімсіздікті көрсетіп отыр. Нақты 
көрсеткіштердің, атап айтқанда, сүт өнім-
дерін, жұмыртқаларды, жемістерді, көкө-
ністер мен картопты тұтыну норматив-
терінен елеулі түрде артта қалуы, астық 
өңдеу өнімдері, қант және өсімдік майлары 
бойынша олардың айтарлықтай асып кетуі 
сақталады. Азық-түлікті тұтынудың ұсыны-
латын физиологиялық нормаларынан мұн-
дай ауытқуларды халық үшін салыстыр-
малы түрде қымбат азық-түліктің жеткіліксіз 
экономикалық қолжетімділігімен де, жергі-
лікті тамақтану дәстүрлерімен де түсіндіруге 
болады [6]. 

Негізгі азық-түлік тауарларын өндірудің 
жылдық көлемі халықтың физиологиялық 
тұтыну нормаларына сәйкес, жылдық қа-
жеттілігінің 80%-ынан кем болса, Қазақ-
станда азық-түлік тәуелсіздігі қамтамасыз 
етілмеген деп саналады. 2020 жылы ішкі 
өндіріс, жемістер мен қанттан басқасы, 

барлық негізгі өнімдер бойынша ағымдағы 
тұтынудың 80%-ынан асты. Бірақ жан 
басына шаққандағы орташа тұтыну көр-
сеткіштері мен физиологиялық нормалар 
арасындағы айырмашылықтарды ескере 
отырып, өзін-өзі қамтамасыз ету критерийі 
картоп, көкөністер мен жемістерге сәйкес 
келмеді. Сүт және ет өнімдері, жұмыртқа 
бойынша ұлттық өндіріс нормативтік 
қажеттіліктердің 80-82%-ын, ал астық, қант 
және өсімдік майлары бойынша 150%-дан 
астамын құрады. Бұл ретте Қазақстандағы 
қанттың негізгі бөлігі импорттық шикі құрақ 
қанттан өндірілетінін атап өткен жөн. 

2020 жылы Қазақстанда 1,6 трлн теңге 
сомаға азық-түлік өнімдері өндірілді, бұл 
2019 жылғы көрсеткіштерге қарағанда 
17,5%-ға артық. Нақты мәнде 2020 жылы 
өндіріс көлемі 2019 жылмен салыстырғанда 
3,4%-ға өсті. 

Өңірлер бөлінісінде ақшалай мәнде 
өндірістің ең көп көлемі Алматы облысына 
(232,6 млрд. теңге, 2020 жыл ішінде 
ақшалай мәнде 26,5%-ға артық) және 

Қостанай облысына (202 млрд. теңге, 2020 
жыл ішінде ақшалай мәнде 27%-ға артық), 
сондай-ақ Алматы қаласына (196,5 млрд. 
теңге, 2020 жыл ішінде ақшалай мәнде 
9,8%-ға артық) тиесілі. 

Қазақстандағы барлық азық-түлік 
өндірісінің жартысынан астамын ақшалай 
мәнде (54,8%) өндірістің үш секторы 
қамтамасыз етеді: 19,3% ұн-жарма өнімдері 
мен крахмалдар өндірісіне (303,9 млрд. 
теңге), 18,9% сүт өнімдерін өндіруге (296,9 
млрд. теңге) және 16,6% үлеспен ет және ет 
өнімдерін өндіруге (260 млрд. теңге) тиесілі. 

2020 жылы Қазақстанда азық-түлік 
өнімдеріне баға 2019 жылмен салыстыр-
ғанда 10,8%-ға қымбаттады. Атап айтқанда, 
жұмыртқа 18,8%-ға, жемістер мен көкө-
ністер 13%-ға, нан-тоқаш өнімдері мен 
жармалар 12%-ға, майлар 12%-ға, балық 
және теңіз өнімдері 10,9%-ға, ет өнімдері 
9,5%-ға, сүт өнімдері 9,1%-ға, қант, джем, 
бал, шоколад, кондитерлік өнімдер 9,1%-ға 
өсті [қараңыз 5]. 

Осы орайда, ЕАЭО жағдайында азық-
түлік қауіпсіздігін қамтамасыз мақсатында 
Одаққа мүше мемлекеттердің ұжымдық 
азық-түлік қауіпсіздігі саясатын, ұжымдық 
азық-түлік қауіпсіздігін қамтамасыз ету жө-
ніндегі нақты шаралар кешенін әзірлеген 
жөн [7]. Одаққа мүше мемлекеттердің 
ұжымдық азық-түлік қауіпсіздігін қамтама-
сыз ету үшін келесі негізгі бағыттар мен 
шараларды іске асыру қажет: 

1-бағыт. Одаққа мүше мемлекеттердің 
ұжымдық азық-түлік қауіпсіздігін бағалау-
дың бірыңғай жүйесін енгізу:  

● біріздендірілген және бейімделген 
көрсеткіштердің бірыңғай жүйесін (халық-
тың физикалық, экономикалық қолжетім-
ділігі, тамақтану деңгейі) пайдалану негі-
зінде азық-түлік қауіпсіздігі жай-күйінің 
мониторингін жүргізу;  

● одақ шеңберінде мүше мемлекеттер-
дің азық-түлікпен жеткілікті түрде өзін-өзі 
қамтамасыз ету және ауыл шаруашылығы 
өнімі мен азық-түліктің теңгерімді өзара 
саудасы мақсаттарын оңтайлы ұштастыру;  

● одаққа мүше мемлекеттердің ұжым-
дық азық-түлік қауіпсіздігі саласындағы 
ықтимал қатерлерді анықтау және болжау, 
олардың алдын алу жөніндегі шаралар 
жүйесін негіздеу [8]. 

2-бағыт. Агроөнеркәсіп саласында ха-
лықты жоғары сапалы тамақ өнімдерімен 
қамтамасыз етуге бағдарланған интегра-
цияланған азық-түлік жүйелерін қалыптас-
тыру: ЕАЭО шеңберінде бірлескен азық-
түлік кәсіпорындарын құру қажет, олар 
инновациялық технологияларды пайдалана 

отырып, ауыл шаруашылығы өнімінің, ши-
кізат пен азық-түліктің жекелеген түрлерінің 
бәсекеге қабілетті мамандандырылған 
өндірістерін интеграциялауға және Одақтың 
және үшінші елдердің аграрлық азық-түлік 
нарықтарына ауыл шаруашылығы өнімі мен 
азық-түлікті ілгерілетумен айналысуы тиіс. 

3-бағыт. Ауыл шаруашылығы өнімі мен 
азық-түлікті өндіру мен өткізудің бәсекеге 
қабілеттілігін арттыру үшін қолайлы орта құру:  

■ ауыл шаруашылығы өнімі мен азық-
түлікті өндіру мен өткізудің инновациялық 
технологияларын енгізу, ауыл шаруашы-
лығы дақылдарының жаңа жоғары өнімді 
түрлерін шығару;  

■ ветеринариялық, фитосанитариялық 
және санитариялық-гигиеналық режимдерді 
сақтай отырып, ауыл шаруашылығы өнімде-
рі мен азық-түліктің сапасы мен қауіпсіздігін 
қамтамасыз ету, халықаралық талаптарға 
сәйкес технологиялық регламенттер мен 
өндіріс стандарттарының жүйесін енгізу; 

■ қаржылық қолдауды, салық жүйесін, 
баға белгілеуді, сақтандыруды жетілдіру, 
жоғары технологиялық кәсіпорындарды 
қолдау үшін тікелей шетелдік инвести-
цияларды тарту үшін жағдайлар жасау 
арқылы ауыл шаруашылығы өнімдері мен 
азық-түліктің өндірісі мен саудасын 
ынталандыру; 

■ ауыл шаруашылығы өнімін, шикізатты 
және азық-түлікті өндірудің әлемдік 
стандарттарына қол жеткізу мақсатында 
Одаққа мүше мемлекеттердің экономика-
сына инновациялық технологияларды, 
инвестицияларды тарту үшін нормативтік 
құқықтық жағдайлар жасау; 

■ ауыл шаруашылығында және қайта 
өңдеуші салаларда импорт алмастыратын 
өндірістер мен өндірістік кешендерді жедел 
дамыту [9]. 

4-бағыт. Одаққа мүше мемлекеттердің 
ұжымдық азық-түлік қауіпсіздігін қамта-
масыз ету: 

● интервенциялық сатып алу мен сату-
ды жүргізу есебінен ауыл шаруашылығы 
өнімдері мен азық-түліктің ішкі нарықта-
рының теңгерімділігін реттеудің тетіктері 
мен құралдарын енгізу; 

● ауыл шаруашылығы өнімдері мен 
азық-түлік айналымын бақылауды, сондай-
ақ экологиялық таза жоғары сапалы өнім 
өндіруді сертификаттау және ынталандыру 
жөніндегі шараларды қоса алғанда, бүкіл 
технологиялық тізбек бойынша өнімнің 
сапасы мен қауіпсіздігін бақылау жүйесін 
ұйымдастыру [10]. 

Одаққа мүше мемлекеттердің ұжымдық 
азық-түлік қауіпсіздігін қамтамасыз ету 

жөніндегі мақсаттар мен міндеттерге қол 
жеткізудің негізгі өлшемдері келесілер: 

■ маңызды құрамдас бөліктер бойынша 
азық-түлік қауіпсіздігі деңгейін арттыру;  

■ физикалық және экономикалық 
қолжетімділік, халықтың тамақтану деңгейі; 

■ одақтың ішкі аграрлық азық-түлік 
нарығын сапалы тамақ өнімдерімен 
молықтыру үшін қажетті жағдайларды 
қамтамасыз ету; 

■ экономиканың аграрлық саласының 
әлеуетін пайдалануды оңтайландыру және 
ауыл шаруашылығы өнімі мен азық-түлігінің 
теңгерімді мемлекетаралық саудасы есе-
бінен ЕАЭО тауар өндірушілерінің ішкі және 
әлемдік аграрлық азық-түлік нарықта-
рындағы бәсекеге қабілеттілігін арттыру; 

■ ауыл шаруашылығы өнімдері мен 
азық-түліктердің өзара саудасының тиім-
ділігін арттыру. 

Қорытынды.  
1. ЕАЭО жағдайында Қазақстан Респуб-

ликасы әлеуметтік-экономикалық дамудың 
ұлттық басымдықтарына сәйкес өз халқын 
сапалы азық-түлікпен және халықтың бар-
лық санаттары мен топтары үшін экономи-
калық қолжетімділігін қамтамасыз ету жө-
нінде тиісті шараларды іске асыруда. 

2. Одаққа мүше мемлекеттердің агро-
өнеркәсіп кешенінің әрекет етуінің ұйымдық-
экономикалық ерекшеліктерін ескере оты-
рып, ұжымдық азық-түлік қауіпсіздігін қамта-
масыз ету үшін келесі негізгі бағыттар 
бойынша тиімді жұмыс атқару қажет: 

* интеграцияланған институционалдық, 
әдістемелік және ақпараттық қамтамасыз 
етуге негізделген Одаққа мүше мемле-
кеттер мен тұтастай Одақтың азық-түлік 
қауіпсіздігіне төнетін қатерлерді анықтау, 
бағалау және алдын алу; 

 * одаққа мүше мемлекеттерде және 
ЕАЭО деңгейінде азық-түлік қауіпсіздігін 
қамтамасыз ету және реттеу жөніндегі 
нормативтік-құқықтық базаны дамыту; 

 * одақ туралы шарттың негізгі ереже-
лерін және мүше мемлекеттердің келісілген 
(үйлестірілген) агроөнеркәсіптік саясаты-
ның тұжырымдамасын іске асыру негізінде 
мүше мемлекеттердің агроөнеркәсіптік 
кешен және ауылдық аумақтардың орнық-
ты дамуын қамтамасыз ету саласын-          
дағы кооперациялау және ықпалдастықты 
дамыту; 

 *осы бағыттар мен шаралардың іске 
асырылуы Еуразиялық экономикалық одақ-
қа мүше мемлекет - Қазақстан Ресублика-
сының азық-түлік қауіпсіздігі мәселелерін 
шешуге ықпалын тигізеді. 

